
Nalqigun
Angayuqauluten irniarluten-llu

ikayurnarqellriamek mat’ukun aprumalriakun
special education, pinarqutengqertuten. Makut
pinarquteten piyunarquciumaut anguyagtet
alerquutaitgun.  Alerquun atengqertuq
Individual with Disabilities Education Act
(IDEA)-mek, kitugcimallruluni 1997-aami.
Mat’um alerquutem piyunarquciliumai
mikelnguut natlugutelget angayuqait-llu.

Ikayurnarqellriit special education-aani
makuugut:

• mikelnguq avalingqerrarkauguq
ataucimek wall’u amllernek natlugutnek
kanani igausngalriani

• mikelnguq elluatuqevkenani elitnaurvigmi
caliarkamini-llu

• mikelnguq kellulluku elitnaurnaqluni cali
allani ikayurnaqluni caurallermini

Mikelnguut, allrakulget 3-21, natlugutelget,
piyunarqutengqertut wavet Free Appropriate
Public Education (FAPE). Mikelnguut
natlugutelget elitnauryuumaut
ikayuumayugngaluteng-llu akilirpek’nateng.
Elitnaurviit elitnaurutnek special education-
aanek ikayuutekanek-llu elitnauriarkaugut
ikayurnarqellriartangqerqan mikelngurmek
elitnaurviatni.

State of Alaska-m makut elitaqumai
natlugutet:

• Autism

• Ciutegmikun Niicesciigalnguq

• Cikmiumalriit-Niicesciiganateng-llu

• Caqeryukaarluni, umyuiqluni (Emotional
Disturbance)

• Ciutegmikun Niiteluaqerciigalnguq

• Usvitussiiyaagpek’nani (mental
retardation)

• Amllernek Natluguterluni

• Enrini wall’u Temiini Pinialutet

• Allat Temiini Naulluutet

• Elitnauryaurpailegmi Angliurallran
Cukailutii

• Qalarcaurtellran Cukaitellra/
Taringnaunani

• Cakneq Patrakun Akngiringallra

• Iigmikun Tangluaqerciigalnguq

Elitnaurviit kingunrita nallunairyugngait
angayuqaulriit nallunritarkaitnek ikayurnarqellriit
ikayuumallerkait tungiitnun. Taikaniutet Alaska-
m elitaqumakai natlugutet igausngaut wani
Glossary, Appendix A-aami.

Child Find and Referral
Mikelnguum Elitnaurumallerkaa Ikayuutekai-

llu

Mikelngurnek Ikayurnarqellrianek Yualriit
nallunairingnaq’lartut mikelngurnek,
allrakulegnek 3-21, natlugutelegnek. Tamarmeng
elitnaurviit nalkarkaugait, elitaqluki, yuvrirluki-
llu mikelnguut nunaitni ikayurnarqellriit makuni
special education-aani allani-llu ikayuutni.

Kia tua-i tayima - angayuqam, elitnauristem,
elitnauram, iinriurtem, yungcaristem, state-am
mikelngurnek calistiin - yuvrircetaaryugngaa
mikelnguq ikayurnaqsukellni special education-
aani. Elitnaurviit kalikangqertut imirarkanek
yuvrircetaarutnek. Kina tayima yuk
nallunrik’ngangqerquni mikelngurmek
ikayurnarqeÒgalngurmek elitnaurvigmi
imiriyarturyungngauq yuvrircetaamek.
Angayuqaulriit-llu ikayuucugngaut
imirillermegteggun irniateng ikayurnaqngalkan
wall’u natlugutengqerqan. Kalikaq imirraarluku
irniavet elitnauristiinun wall’u elitnaurviim
ciuliqagtiinun tunyugngaan.

Makut nallunairutnguyugngaut
natlugutelegnun:

• cukaunani eliqurallra

• meciinani

• niicuunani

• qalartellra taringnaunani

• cakneq naulluuterluni

• ayuqucian arenqiallugutai (emotional
problems)

• eliqurallran arenqiallugutai

• ilagautaqami yugugarni ayuqucia (social
skills)

• allat yuut tungiitnun qaillun ayuqelallra
(behavior problems)

• pekcugngallrani arenqiallugutet

• Mikelnguq natlugutengqerrsugngauq
atauciunrilngurmi augkuni
igausngalriani.

Tamarmeng mikelnguut natlugutelget
Alaska-mi, allrakulget 3-21,
elitnauryaryuumaut. Mikelnguq
yuvrircetaarumakuni special education-aami,
elitnaurviit apelcirarkaugait angayuqaak
yuvrirpailegmegteggu mikelnguq.
Elitnaurvigmi calistet yuvriryugngaat
mikelnguum ikayurnarqucia. Angayuqaulriit
caliarit arcaqanruut special education-aami.

Angayuqaulriit camek nagutaunateng
qalaruciyugngaut calistenek elitnaurvigni.
Angayuqaulriit taringumakait special
education-aam IDEA-m-llu alerquutai
qacignarqevkalarait IEP-m caliaqellerkaa.
Caliviit ikayuriyugngalriit angayuqaulrianek
nallunairturiyugngalriit makunek ilausngaut
Appendix B-aamun, nataqumauq kalikam
nangyartullrani.

Elitnaurviit naspaaluteng cimiryugngaat
irniavet elitnaurutai yuvrirpailegmegteggu
ikayurnarqucia special education-aatgun.
Elitnaurviit watnaqataquneng, cimillrat
igausngaarkauguq cali-llu qanrutarkaugaatgen
piyunarqucivnek yuvriutem tungiinun. Waten
pillrat aprumalartuq “Pre-referral Intervention”.

Elitnaurviim yuvrirnarqenritnikaku irnian,
tuyurarkaugaatgen igamek aprumaluni
“Prior Written Notice.•Uum igam
nallunairciqaa ciin irnian
ilagaucunailucianek special education-
aanun.

Appendix C-aami igausngaut
nallunailkutat mikelngurni
murilkarkat special
education-aani
ikayuumayugngalriit.

Evaluation
Procedures and
Eligibility
Determination
Qaillun angayuqaulriit nallunriciiqat
irniarat natlugutengqerqan cali-llu
special education-aamun
ikayurnarqucia?

Mikelnguq nallunairumakan ikayurnaqniluku
special education-aatgun, yuvriumaarkauguq.
Elitnaurviim qanrutarkaugaak mikelnguum
angayuqaak irniarak nallunairumaniluku
ikayurnarqucianek special education-aatgun cali-
llu yuvrirnaqniluku. Angayuqaulriit
kelgumaciqut ilagaucesqelluki yuvrirteÒun
yuvriqatki mikelnguum kalikai elitnaurvigmi
cali-llu ikayurluki canek cuqyutnek
atullerkaitnek. Yuvrirtet cali:
1. elkarciciqut ikayurnarqucianek mikelnguq cali-
llu  2. nallunairluki elitnaurutkai mikelnguum
yuvriutai qaqiuskata.

• Mikelnguq cuqcimaciquq tamalkuitni
yuvriutni elitnaurnarqellerkai
nallunairluki. Yuvrirciqait makut, taugaam
cali allani yuvriryugngaat:

• yuutucia

• iigken takviak

• niicugngallra

• yuucia ellminun ilaminun-llu

• usvitucia

• elitellran cukatacia

• qalartelallra

• qaneryaraa

• temiikun cayugngallra

Cuqyutet Tungiitnun Maligtarkat
• Tamarmeng cuqyutet mikelnguum

taringtullrakun qaneryarakun
pimaarkaugut.

• Cuqyutnek aturarkaugut mikelnguum
‘ngelqaqkainek cali-llu elisngalrianun
yuvrirteÒun yuvrircetarkauluku.

• Cuqyutet atrartaarngaitaat mikelnguq
yuullra pitekluku wall’u ukvera
pitekluku.

• Cuqyutet nasvagarkaugaat mikelnguum
cayugngallri, pisciigalkengai
nasvagpek’naki.

• Atauciunrilngurmek aturarkaugut
yuvriutnek cuqtellerkaanek mikelnguq
ilakluki atutuk’ngait cuqyutet,
elitnauristem murilkurallri,
angayuqaagken qanellrak, cali-llu
elitnaullrani caliallri.

• Yuvrirtet iliita nallunritarkaugaa
mikelnguum camek
natlugutengqerrsukucianek. Uum yuum:

• nallunritarkaugaa irnian, taringumaluki-
llu cauciit yuvriutet, cali-llu nalluvkenaku
nani elitnaullerkaanun elkartellerkaa.

• tamaita nataqutait paivngavkararkaugai
elkapailegmegteggu, cali-llu yuvriutet
ilangqerrarkaugut ayuqenrilngurnek
cuqyutnek; cali

• nataqutet yuvriutnek
umyuangcautekumaarkaugai.

Mikelnguum angayuqaagken
ciuniunrilkatkek yuvriutet nataqutait
yuvrircecugngaak mikelnguq allamun
yuvrirtemun. Una aprumauq Independent
Educational Evaluation-aamek (IEE).
Elitnaurviit calistiita qanrutarkaugaak
angayuqrak nani yuvrircecugngallranek
mikelnguq. District-aam cali maniarkaugai
elitnaurviim alerquutet maligtarkai.

Yuvriumallerkaa utaqatevkenaku piarkaugaat.
District-aaq hearing-aarceciyugngauq
nasvagyukunegteggu yuvriuteteng assiucianek.

Angayuqaagken mikelnguum yuvrircetellra
ellmegnek akilicukunikek piyugngaak. District-
aam yuvriutai tangerrluki taqucugngaut special
education program-arkaanek mikelnguq.

Yuvriutet nataqutait tangerrluki, yuvrirtet
elisngalriit nallunrilkengain mikelnguq
angayuqaak-llu yuvrirciqait nataqutellrit.
Ciumek, ukut yuvrirtet mikelnguq
natlugutengqellra wall’u natlugutaitellra
aperturciqaat. Cali-llu, mikelnguq
natlugutengqerqan, taukut yuvrirtet
qanrutekciqaat special education-aarnarqucianek.
Pinricunaituk ukuk qanrutkellerkaak yuvrirtet
elkarpailgatgu ekumallerkaanek special
education-aani. Angayuqak mikelnguum
elitnauristekngakek, cali-llu nallunritenruakek
irniatek, pitalgutekluki yuvrirtet watnallratni
piarkauguk. Angayuqak tua-i camek
nallunrilkengamegnek irniamek tungiinun
qanrutkarkaugakek yuvrirteÒun.

Yuvrirtet qanquneng mikelnguq special
education-aarnarqucianek, piliarkaugut
Individualized Education Program-amek (IEP).
Yuvrirtet aprumaciqut IEP Team-anek.

Pingayun allrakut kinguatgun yuvrirtet
elkarciarkaugut mikelnguq cali special education-
aani ekumanarqucianek. Una aprumalartuq
yuvrinqigcaramek. Watnayugngaut elitnaurutai
cimiumakata wall’u angayuqaagken wall’u
elitnauristiin pisqumakatgu.

Individualized
Education
Program (IEP)
Angayuqak Elisngalriit-llu
Uptellerkaat IEP-q

Tamarmeng mikelnguut natlugutelget special
education-aarnarqellriit igamek IEP-mek
pingqerrarkaugut. IEP-m nallunairciqai
tamalkuita ikayuutekat mikelnguum special
education-aallerkaanek.

IEP-q imiumaarkauguq IEP-mek picirluteng
quyureskata. IEP team-at ilangqerrarkaugut:

• aipaagnek wall’u tamarkegenka angayuqak

• mikelnguum elitnauristiinek

• special education-aani elitnauristemek
wall’u ikayurtemek (speech therapist,
occupational therapist, physical therapist,
etc)

• elitnaurvigmi calista:

• elitnauriyugngalria wall’u
murilkiyugngalria special education-
aalrianek

• nallunrilnguq elitnaurutkanek

• nallunrilnguq ikayuutekanek
elitnaurvigmi

• kia imum (pikegkuuyugngauq)
mikelnguum yuvriutain nataqutai
aturluki elitnaurutkainek
elkarciyugngalriamek

• mikelnguq, allrakulek qula cetamanek
cipluku, wall’u ekqatalria high school-
anun elitnaurutkai-llu cimiqatarluteng

Angayuqak wall’u elitnaurvigmi calistet
kelgiyugngaut allanek yugnek caliaqilriit
mikelngurmek IEP-mi quyurtellratnun. District-
aam angayuqak taringumavkararkaugaak
callritnek IEP-mi quyurtellratni. Elitnaurviit
mumigcistekaagnek angayuqak piarkaugak
niicuilkagnek wall’u ciuqliq qaneryaraak
Kass’atuunrilkan.

District-aam angayuqak aipaak wall’u
tamarkegenka quyurtellriani uitavkararkaugaak
wall’u piyunarqucingqertellukek
ilagautellerkaagnek. Angayuqak ciuqvani
nallunairumaarkauguk quyurtellerkaitnek.

Quyurtellerkaat sass’ami piyugngakiigni
ellimaarkauguq. Angayuqak
quyurteliyarciigalkagnek elitnaurviim
qaneryullragnek pivkaryugngaak qanercuutekun
wall’u igakun, wall’u nugtarrluku
quyurtellerkaat, pinarqekan.

Angayuqak ilagaucuumiilkagnek IEP-t
quyurtellratnun, quyurcugngaut
ilagautenrilengraagnek. Elitnaurvigmi kalikaita
nasvagarkaugait district-aam
ataucirquunrilngurmek nallunairumallragnek
angayuqak quyurtellerkaitnek.

School district-aam angayuqak
taringumavkararkaugak callritnek IEP-t
quyurtellratni. Angayuqak niicesciigalkagnek
wall’u qanyuilkagnek
kass’atun, elitnaurviim
mumigcistekaagnek
piarkaugaak
quyurtellratni.

School district-
aam cikirarkaugaak
angayuqak IEP-m
kalikaanek.

Canek IEP-m Ilangqellra
Individualized Education Program-am makut

ilakarkaugai:

• Igamek qanrutekluku mikelnguum
cayugngallrinek. (The Present Level of
Educational Performance);

• Allrakum iluani caliaqarkat. Nanilnguut
elitnaurarkat cuqcugngalriit ilakarkaugait
nasvagluki canek mikelnguq
elitnaullerkaanek allrakum iluani;

• Mikelnguum ikayuumallerkainek, canek-
llu ikayuutnek elitnauristet
pingqerrarkaitnek ikayullerkaanek
mikelnguq;

• Igamek qanrutekluku ciin mikelngurmun
ilagarcetenriluciitnek allat mikelnguut
natlugutailnguut elitnaurviatni cali-llu
elitnaurvigmi caurallritni;

• Igamek qaillun mikelnguq state-am wall’u
elitnaurviim yuvriutaitnek
ilagautellerkaanek kiugarkauluki makut
apyutet:

• Mikelnguq-qaa ilagauciiquq allacetun
mikelngurcetun?

• Mikelnguq-qaa ikayurnaqciquq wall’u
kitugutnek pinaqciquq?

• Mikelnguq-qaa allamek yuvriutmek
piciquq?

• Ernermek special education-aallerkaan
ayagnillerkaanek cali-llu qaillun
taktalriamek ekumallerkaanek;

• Qaillun elitnaurutkait wall’u caliaqarkait
qaqitellerkaitnek; cali,

• Qaillun cami-llu mikelnguum angayuqaak
qanrucimallerkaagnek mikelnguum
ayagturallranek.

Elkartellerkaq
Uitanqegcinarqellriami

IEP Team-at elkarciarkaugut canek
caliarkainek mikelnguum special education-
aallrani. IEP Team-at-llu makut
umyuaqarkaugait:

• angayuqaagken qanellrak/piyullrak

• cuqcimallran nataqutai

• elitnauristiin piyuumiutai

• temiin ayuqucia

• yugni ayuqucia wall’u kingunra

• qaillun nutaranun ilagaucugngallra

School district-aaq paivciarkauguq
atauciunrilngurmek cucuklillerkaitnek natmun
ellillerkaanek special education-aaqan. Makut
ilakarkaugait:

• elitnaurviani ikayungqellerkaa

• elitnaurviani special education-aani
elitnauristenek wall’u allat ikayurtet
elitnauryugngakiitnek

• elitnaurviani elitnaullerkaa calistemek
murilkesterluni

• ernerpak elitnaullerkaa allami
elitnaurvigmi

• eniini wall’u naulluuvigmi elitnaullerkaa

• allani murilkivigni elitnaullerkaa

Mikelnguq natlugutelek ilagaucetarkauguq
piyunartaciatun ilakluki allat mikelnguut
natlugutailnguut elitnaullratni.

Mikelnguq natlugutelek augaumayugngauq
elitnaurvianek aquilallritnek-llu.
Watnayugngaut kiingan mikelnguq
arcaqalriamek natlugutengqerqan
elitnaurumasciigatevkarluku-llu elitnairviani,
ikayungraatni elitnauristet ikayuita wall’u allat
ikayurtet.

IEP-m igaa tangerrluku, mikelnguq
elitnaurumaarkauguq elitnaurvimini special
education-aani uitanrilkuni.

Mikelnguut ellimallrit:

• yuvriumaarkaugut ataucirqumek
allrakum iluani

• IEP-q aturarkaugaat qanrumaciatun

• uitavian mallgeskiintarkauguq

Elitnaullran Kinguani Ikayuutekai

Mikelnguut allrakungelriit qulen cetamanek
cipluku, wall’u allrakungarkaukata qula
cetamanek cipluku iquklipailgan elitnaullrat
allrakumi, IEP-rat ilangqerrarkauguq transition
service-aallerkaanek. Transition service-aat
ikayularaat mikelnguum ayagturallra
elitnaullranek yaavet elitnaullran iqukliskan
callerkaanek. Makut ilaksugngaat
elitnauvsiallerkaa, caliyarani elitnaullerkaa,
calillerkaa, taqneret elitnaurutkait, taqnerureskan
ikayuutekai, ellminek auluksugngarillerkaa,
wall’u nunamini canun ikayuucugngallerkaa.
Transition service-aat igausngaarkaugut
elitnauram piyullri, cucukellri, anglanakek’ngai-
llu tangerrluki. Transition service-aat ilakai IEP-m
cali-llu atuumaarkauluteng maliggluku IEP-q.

Elitnaullrata ayagnillratni mikelnguq
allrakungekan qula cetamanek cipluku, IEP-ra
ilangqerrarkauguq igamek qanrutekluki
ikayurnarqellrinek maliggluki elitnauram
elitnaullri allrakum iluani.

Elitnaullrat ayagnillranek ayagluteng
mikelnguq allrakungekan akimiaq ataucimek
cipluku, IEP-ra ilangqerrarkauguq transition
service-aallerkainek tamalkuitni ikayurnarqellrini.
Makut ilakuki:

• elitnaullra

• allat ikayuutekai

• nunamini caliallri

• calillerkaa

• elitnaunermek taqkan taqnerurrluni
ellminek auluklerkaa

• yuullranun ikayuutekat (pinarqekata)

• cayugngallri caliarkat (pinarqekata)

IEP-m cali ilakarkaugai allat caliviit
ikayuritulit ikayuryugngakiit mikelnguq.

Transition service-aat qalarutkumaarkaukata
IEP team-at quyureskata,
mikelnguq, piciatun
allrakungqerrsugngauq,
kelgumaarkauguq
ilagaucetarkauluku-
llu quyurtellrianun.

Elitnauraq Ellminek
Alaska-mi, mikelnguut taqnerurtelartut

allrakungaqameng akimiaq pingayunek
cipluku. Mikelnguq tuaten allrakungaqami
piyunarqucimek taqnertun cikiumalartuq
ilakluku qaillun pillerkaanek elitnaullran
tungiinun. District-aam nallunairarkaugai
elitnauraq angayuqaak-llu piyunarqucimek
taqnertun cikiumallerkaanek elitnauraq
allrakungekan akimiaq malrugnek cipluku.
Angayuqaulriit qalaruciyugngaut attorney-mek
irniatek callerkaanek elkarciciteqataqunegtekek
allrakungellrungraan akimiaq pingayunek
cipluku.

Allat Ikayuutet
Allat ikayuutet ikayuutnguut mikelngurmun

assirluku ayagturallerkaanun special education-
aallrani. Allat ikayuutet ilaksugnait:

• ayagassuutekai

• qalartelallran ikayuutai

• umyuiqellriim ikayuumallerkaa

• temiin pekcugngallran ikayuutai

• caliarkangllerkaan ikayuutekai

• aquiyutet

• elitnaurvigmi iinriurtemun
ikayuumallerkaa

• social work-anun ikayuumallerkaa

• qalarucestemun ikayuumallerkaa

• piyunartaciatun temiin pekcugnallranun
ikayuumallerkaa

• niicesciigalkan ikayuumallerkaa

• (orientation and mobility services)

• angayuqaak qalarutlerkaak elitnaullerkaak-
llu

• utumariinallerkaanun ikayuutet

Ikayuutekaa irniavet wani
igausngangaicugnarquq. Pinarqellriit ikayuutekat
irniavnun elluarrluku ayallerkaanek special
education-aaqan umyuangcautekumaciqut IEP
team-anun.

Other IEP Facts
IEP-q igaucimaarkauguq yuinaq qulnek

cipluku erenret iluatni IEP team-at mikelnguq
special education-aarnaqnikatgu.

IEP-q igaucimaarkauguq IEP-mek
quyureskata. IEP-mek quyureskata
angayuqaulriit qanrucugngait elitnaurvigmi
calistet canek arcaqakmeggnek irniamegta
tungiinun. Angayuqat upcugngaut IEP-mek
quyurtellerkameggnun yuvrirluki elitnaurviit
kalikait, iinriurtet kalikait, qalarutekluki-llu IEP
team-anun. Angayuqat allanek yugnek
malikiyugngaut ikayurtekameggnek
quyurtellrianun.

IEP team-at quyurtarkaugut allrakum iluani
yuvrirluku mikelnguum IEP-ra. IEP-m
igaumallra cimiumaarkauguq nasvagluku
elluarrluku ayagturallra mikelnguq taum
allrakum ciunganimi.

Angayuqat piyunarqutengqertut IEP-q
pitekluku quyurcukuneng cimiryukunegteggu
IEP-q wall’u qalaruteksukunegteki
arenqialluguteteng. Watnayugngaut
piyullermeggni allrakum iluani. Angayuqat
elpeksugngait ikayurnarqek’ngait irniameng
cimiqan wall’u caliarkallrit irniarita qaqiskatki.
Mikelnguum-llu elitnauristii wall’u allat
elitnaurvigmi calistet piyunarqucingqertut
quyurcukuneng IEP-mek.

School district-aam caliaqarkaugaa special
education-aallerkaa mikelnguum cali allat
ikayuutekat igausngalriit IEP-mi. School district-
aaq wall’u elitnauristet qanerciigatut
mikengurmun qaqiciiqniluki IEP-mi caliarkai.
IDEA-m qaqiciinritellra tusngavkarngaitaa school
district-aamun, taugaam elitnaurviit
pitacimegcetun qaqitengnaqarkaugait IEP-mi
igausngalriit caliarkat.

Due Process
Igakun Nallunaillerkaq cali
Angayuqat Angllerkaat

School district-aam angayuqak
nallunairarkaugaak igakun district-aam
ciuniurpailgaku wall’u qessakvailgaku:

• aprumallerkaa mikelnguq
natlugutengqerrniluku

• cuqcimallerkaa mikelnguq
natlugutengqertassiigluku

• natmun elitnaurvigmun elkartellerkaa, nani
mikelnguq elitnaurumaciqa?

Nalqigun igaucimaarkauguq angayuqak
qaneryaraagni, taringnarqarkauluni-llu.
Piyunarqucingqertuten mumigcetlerkaanek igam
wall’u taikaniumavkallerkaanek allatgun.

Nalqigcecimalleq matuuguq angayuqaulriim
nallunrircecimallra tamalkuitnek nallunairutnek
caliaqarkaan/elitnaurutkaan tungiinun angllerkaa
pinricunailkan. Nallunairutet qaneryaravkun
tunumaarkaugut. Nalqigucecimarraartelluni
angayuqaq taringluki-llu nalqigutait
angrarkauguq caliaqarkaatnun wall’u
elitnaurutkaatnun. Angayuqaulriit angellrat
matuuguq angayuqak taringlutek angellrak-llu
nagutaunani, cali-llu umyualinqigcugngalutek
angeryaaqellermeggnek. Angayuqat
piyunarqucingqertut:

• igakun angeryugngaluki school district-aat:

• yuvrirpailgatgu irniatek

• ellivailgatgu irniarak special education-
aallerkaanun

• yuvrirpailgatgu allatgun nutaratgun
cuqyutetgun yuvrinqigtellerkaanek irniatek

• igakun angeryugngalutek irniatek
ellimavailgan special education-aanun

• umyuatek cimiryugngalukek
angeryaaqellermeggnek.

Dispute Resolution
(Umyuallgutkenrilkata Pillerkiurat)

Angayuqat school district-aaq-llu
calillgutekluteng elitnauriut mikelngurmek.
Angayuqat umyuarniurutengqerquneng,
elitnauristet ilakluki qalarutkarkaugait
umyuarniuruteteng. Angayuqat ilagautarkaugut
taqutellerkaanek irnamegta IEP-ra.

Iliini, angayuqat umyuallgutekngaitait school
district-aam taqutellritnek irniamegta
elitnaurutkaanek. Arenqigingnaqarkaugait
umyuallgutkenrilketeng egmian
nallunriraqamegteki. Arenqiginrilkuneng,
pillerkiutait maligtarkaugait. IDEA-m
Department of Education-aam Early
Development-aam-llu atuusqumalaraat
mediation-aaq taugaam angayuqat
cucukliryugngaut iliitnek makunek.

Mediation
Quyurrluteng Arenqigillerkait
Umyuallgutkenrilutnun

Mediation-aaq atularaat ikayungnaqlukek
angayuqaulriik elitnaurviit-llu
umyuallgutkenritaqata elitnauram special
education-aallranek. Mediation-aaq akiliryaraituq
cali-llu kaigatkumayugngaluni school district-
aamek angayuqanek-llu. Elisngalriim calistem
mediator-aam calillgutkarkaugaak angayuqak
elitnaurviit-llu arenqigingnaqluki qalarutellrak
taringutlerkaak-llu, cali-llu ikayurarkaulukek
arenqigingnaqlerkaanek arenqiallugutiik
mikelnguq pitekluku. Mediation-aaq
atuumangaituq ciuniunritlerkaanek wall’u
pinaciallerkaanek angayuqaulriim pinarqutii
hearing-aallerkaanek wall’u allanek pinarqutet
igausngalriani IDEA-mi.

Complaint Investigation
Qanemyuugutem Yuvrillerkaa

Angayuqruluten irnialegmek
natlugutelegmek, kaigaviksugngaaten EED-mun
yuvriisqelluku qanemyuuguten elitnaurviim
tungiinun. Igakun aperturluki umyuarniuruteten
irniavet elitnaullran tungiinun, sign-arluku-llu
igaq. Igallerpet aperturarkaugai
umyuarniuruteten, cat-llu qaillukuallrit
arenqigingnaqluki tamakut umyuarniuruteten.
EED-m ellimerruciiqaa yuvrirtemun
yuvriisqelluku umyuarniuruten. Yuvrirtem
qayagaurciqaaten apqaurluten-llu
nallunringnaqluku taringengnaqluku-llu
qanemyuuguten. Yuvrirtem cali qayagaurciqaa
school district-aaq. Quyurqurarraarluki
yuvrirturarraarluki-llu nataqiillni, yuvrirta
elkarciciquq igakun maniciqaa-llu nataqiillni
angayuqagnun elitnaurvigmun-llu.
Picurlallrukata, elkartellran ilakciqaa qaillun
piarkauciit arenqigillerkaanun qanemyuugutem.

Due Process Hearing
Angayuqat cali kaigayugngaut elitnaurvigmi

aulukestenun arenqialluguteteng
niicetlerkaatnek. Angayuqat egmian
tuatnayugngaut augna (mediation)
aturpailegmegteggu wall'u igarpailegmeng
umyuarniurutmeggnek. Piyunarquciten
elitnaurviit aulukestiitnun arenqiallugutvet
niicetlerkaanun makut ilakait:

• kaigayugngallren niicecimallerkan makut
tungiitnun:

• elitaqumallra irnian natlugutelegmek

• yuvriumallra irnian
natlugutengqertassiarluku

• elkarcimallra elitnaullerkaanun irniavet,
nani-llu elitnaurumallerkaa

• FAPE (Free Appropriate Public Education)
akilirpek’nani elitnaullerkaa irnian

• hearing-allren aulukumallerkaa
elisngalriamun hearing officer-aamun

• hearing-aallerkaat elkarcimaluni sass'ami
cali quyurrvigmi elpet irnian-llu
piyunaqlerpetegni

• qanercetaaristemek
ikayungqerrarkauguten cali allanek
nallunrilngurnek  irniavet natlugutainek

• nataquteten paivcugngaluki, cali
apqauryugngaluki
umyualinqigcetaaryugngaluki-llu
witness-aat

 •aturcecesciiganaki ingluvet nataqutait
paivcimallrunrilkata tallimani caliyarani
ernerni hearing-aallerkaata ciungani

• hearing-aallrata igainek wall'u
erinairamek cikiumallerkan

• ikirucimallerkaa hearing-aallrat yugnun

• irnian hearing-aalriani uitayugngallerkaa
(piyunarqekan)

• igamek akurtuumallerkan hearing officer-
aam elkarcillranek yuinaak malruk
tallimanek cipluku erenret kinguatni
hearing-aaryullerpet

Due Process hearing-aaryukuvet,
igararkauguten tuatnayullerpenek elitnaurviim
ciuliqagtiinun.

Qanercetaaristem Akilillerkaa

Qanercetaaristem akilillerkaa court-at
kiimeng pillerkiuryugngaat cali-llu
akingutkelallracetun akilirarkauluku.
Qanercetaaristem akilillerkaa nunuliusngaituq
calillranun cikiumallrukuvet igamek allatgun
nunulillerkaanun:

• manamaarutiit paivcimallrukuni qulen
erenret ciungatni hearing-aallerkam

• manamaarutiit ciuniurumanrilkuni qulen
erenret iluatni, cali-llu

• court-at nataqiikata unakengan
cucunarqenrunrilkan allani
manamaarutni.

Qanercetaaristem akingutkaqsaaqellra
nunuliucugngaat angayuqamun anagkengkan
ciuniunrilkaku manamaarutiit.
Qanercetaaristem akingutkarkaa
nunuliucimangaituq qanercetaarillratnun
quyurtellrata tungiinun IEP team-at (taugaam
quyurtellrat ilakekatgu elitnaurviit piciryarateng
aturluki pikatki wall'u (judicial action-aakun).

Iliini, cukailkan arenqigillerkaa
umyuallgutkenritellrat, court-at
ikeglikaniryugngaat qanercetaaristem
akingutkarkaa.

Appendix A

Glossary
Makut taikaniutet ikayuryugngaatgen taringellerkaitnek
ilait qaneryarat niitarkaten aturarkaten-llu special
education-aam piyaraini.

Academic aptitude: Atullerkaak yugtun elitellri
wall'u allatgun elitellri caliaqsugngarillerkai
elitnaurvigmi caliarkai.

Accessible: Kitugcimalria wall'u pilimalria yuut
ayagatulit ikamratgun (wheelchair wall'u ayarulget)
iteryugngallerkaat enenun pitekluku.

Achievement Test: Cuqyun elitnaullrani ayagturallra
makuni naaqiyarani, igaryarani, naaqut'liuryarani-llu.
Ilait makuugut Wide Range Achievement Test
(WRAT) cali-llu Peabody Individual Achievement
Test (PIAT).

Adaptive Behavior: Ilagaucugngallra yuut avatiitni
cali pitalgutmini yuulgutmini cali-llu allani
quyungqalriani wall'u aquilriani.

Advocacy: Ikayuritulit agency-it wall'u kinkut yuut
qalareskuneng wall'u picirkiuquneng ellmeggnek
umyuaqluteng wall'u allanek yugnek wall'u
quyungqalrianek ikayuriluteng.

Affective: Yuum ayuqucian tungiinun una pimauq.

Alternative Intervention Strategies: Cimiumalriit
elitnaurutet elitnauram cayugngallri tangerrluki
special education-aanun ekvailgan. Cali aprumalartut
intervention strategies; pre-referral strategies.

Annual goals: Ukut qanrutkelarait allrakum iluani
elitnaullran tungiinun taqutarkat allrakuq
iquklupailgan.

Aptitude test: Cuqyun qaillun pitalriamek
elicugngallra makuni aturyarami, massiiniuryarami,
allani-llu.

Articulation: Qalarcaraq. Apcurlagallret qaneryarani
nallunairumalartut makuni ilait aperyarat
qanerpek’naki, cimiqerluki qaneryarat nepait allanek,
pikagcugluni, wall'u aperyarat ilaqerluki allanek.

Assessment: Cuqciyaraq cali murilkiyaraq
mikelngurmek taringellerkaa qaillun ayuqucia,
elitelallra, cayugngallri-llu elitnaurutkainek
caliarkainek-llu elkartellerkaat pitekluku.

Auditory perception: Nicugngalleq assirluki nepet
cali-llu taringyugngaluki qaneryarat atuumaaqata.

Authentic or Alternate Assessment: Elitnauram
elitellra cuqcimalartuq qaillun pipiarluni pillranek,
tangerpek’naki wall'u cuqcimavkenani qavcinek
assirluki kiullranek cuqyutni. Elitnaurat kiuteteng
kiuyugngait qanllermegteggun, igaulluki, wall'u
calillgutekluki allat elitnaurat caperrnarqellrianek
kitugcingnaqkuneng.

Autism: Ekumayugngallerkaanun special education-aani
allani-llu ikayuutni mikelnguq autism-aalek, mikelnguq:

a. nallunairumaarkauguq eliqurallran cukaitellran
agtuumacia qanerturallmikun wall'u
qanerturanrilngermi piurallra cali-llu yuut
akunliitni piurallra, nallunairumaluni
pingayunek allrakungvailegmi, agtuumaluku-llu
elitnaullra; cali

b. ikayuutetgun, massiinatgun, wall'u allatgun
ikayurnaqluni elitnaullra qacignaqlerkaa
pitekluku; cali

c. yungcaristem, iinriurtem, wall’u yuvriristem
elisngalriim autistic-aarniarkaugaa; cali

d. ikayurnaqniarkaugaat elisngalriit yuvriristet
mikelnguum-llu angayuqaanek ilaluteng,
ekumanaqniluku ikayuumanaqniluku-llu special
education-aanun.

e. Ayuquciit autism-aalriit ilakait:

• cimirturallrit taringnaunateng-llu
qalartaqameng.

• cauralteng pinqigtaaraqluki cali-llu
apqucilegcetun pekquraraqluni.

• cimiryuumiitaqluku uitavigteng wall'u
cimiryuumiitaqluku unuaquaqan piuralalteng.

• allarrarcetun pektaqluteng elpegit
yuvriumaaqata.

NOTE: Mikelnguq avalingqerquni pagkunek ayuqucinek
kinguakun pingayunek allrakungellran autism-
aarniyugngaat.

Behavior modification: Cimiriyaraq yuum
ayuqucianek, cakneq cingumaluku wall’u
cingumavkenaku ayuquciq yugmi
elpekumayugngalria, cali-llu taringengnaqluku qaillun
ciungani kinguani-llu atullran ayuqucim.

Behavioral objective: Igausngalria qaillun yuk
piyugngallerkaanek cuqcugngaarkauluni-llu. Uucetun:
Tut'aq igarciquq qulnek qaneryaranek talliman
cetyagaat iluatni, alartevkenani.

Behavior Intervention Plan: Ilakait cauciit ayuqucit
tangerssugngakngait cali-llu elkarcillrit goal-at
tamatum ayuqucim tungiinun.

Change of Placement: Cimillrit elitnauram
elitnaurutkainek, nani elitnaullerkaanek, wall'u camek
natlugutiinek tamakut-llu cimirtelluku qaillun
pitalriamek special education-aani pillerkaa wall'u
ilagautellerkaa allanun natlugutailngurnun
elitnauranun.

Cognition: Qaillun umyuarteqlermikun canek

nallunrit'laucia; umyuarteqsaraq elitaqumalartuq
umyuarteqlermikun canek nallunrit'laucimek.

Consent: Nallunairumaluni cali angerluku
yuvriumallerkaa elitnaurutai wall'u ellillerkaa
natmun. Angayuqat angllerkaat pingayunek
piarkangqertut: 1) angayuqaulria
nallunairumaarkauguq tamaitnek caliaqarkanek; 2)
angayuqaulria angerciquq igakun; 3) angellra
nagutaunani tunumaarkauguq.

Contractual services: Special education-aallrani
ikayuutai allanek school district-aanek wall'u
ikayurvignek ikayuutekai kaliveskata elitnauram
school district-aarani.

Cooperative learning: Elitnaurat qavcirrauqaqluteng
quyurmeng calillgutekluteng. Tua-i-wa caliaratni
tamarmeng calillgutkellriit taringumaarkaugatki
elitarkateng (naaqut'liuryarani caliarkaat, camek
kangingqerrucia poem-aam), elitnaurutaagut'lartut
wall'u ikayuqluteng caliaqluku elitnaurun.

Criterion-referenced tests: Cuqyutet nasvayuilkait
qavcinek alartellrinek wall'u assirluki kiullrinek,
taugaam nasvagituli canek elitnauram
piyugngallrinek wall'u pisciigalkainek. Cuqyutet
ayuqeltassiiyuitaat mikelnguq allanun elitnauranun
taugaam elitellrutassiarluki elitnaurumallrinek.

Deafness: Ekumayugngallerkaani special education-aani
allani-llu ikayuutni niicuilngurnun, mikelnguq:

a. nasvagarkauguq niicuitellran nagutekellra
qaneryaraa/qalartellra niicugngatacimikun,
ikayirluni wall'u atunrilngermi niicessuutnek,
tamatum-llu eliqurallra cukaitevkarluku;
cali

b. ikayuutetgun, massiinatgun, wall'u allatgun
ikayurnaqluni elitnaullra qacignaqlerkaa
pitekluku; cali

c. niicuitniarkaugaa yungcaristem wall'u
niicuilngurnek calitulim; cali

d. ikayurnaqniarkaugaat elisngalriit yuvriristet
mikelnguum-llu angayuqaanek ilaluteng,
ekumanaqniluku ikayuumanaqniluku-llu special
education-aanun.

Deaf-Blindness: Ekumayugngallerkaani special
education-aani allani-llu ikayuutni niicuilngurnun-
tangyuilngurnun-llu, mikelnguum:

a. nasvagarkaugak niicuitellni tangyutellni-llu,
taukuk-llu nagcelluku eliqurallra,
qaneryaurtellra, angliurallra-llu tamakut-llu
ilagaucecesciiganaku elitnaurviatni niicuilnguut
wall’u tangyuilnguut; cali

b. ikayuutetgun, massiinatgun, wall'u allatgun
ikayurnaqluni elitnaullra qacignaqlerkaa
pitekluku; cali

c. niicuitniarkaugaa tangyuitniluku-llu
ciuteliurtem yungcaristem-llu; cali

d. ikayurnaqniarkaugaat elisngalriit yuvriristet
mikelnguum-llu angayuqaanek ilaluteng,
ekumanaqniluku ikayuumanaqniluku-llu special
education-aanun.

Decode: Taringyugngallrit kangiit-llu nallunrillrit
avatemteni uitalriit.

Developmental delay or lag: Cukailun angliurallrani
makuni pekqurallrani, ilagaucugngallrani yugni,
qaneryaraani, allani-llu.

Developmental disability: Natlugun cimirngailnguq
yuullran taktaciatun; makut ilakait
usvitussiiyaanrilnguut, pekcesciigalnguut, qistetulit,
autism-aalriit, wall'u dyslexia-lriit; paivcimaluni
allrakungvailgan akimiaq pingayunek cipluku;
yuum-llu cayugngallra ikayuunaku
pisciigatevkarluku.

Diagnostic test: Cuqyutet nalkitulit yuum
piyugngallrinek pisciigalkengainek-llu.
Cuqyutetangqertuq yuvriutnek makuni naaqiyarani,
naaqut'liuryarani, igaryarani-llu.

Disability categories: Cauciit natlugutet mikelnguut
natlugutait elitaqumallerkait.

Down syndrome: Apquciq nataqumalalria
usvitussiiyaanrilngurni. (caused by specific
chromosomal abnormalities.)

Due process: Cayarait arenqiallugutet
arenqigingnaqlerkait makut pitekluki elitnaurat
natlugutelget yuvriumallrit, elitaqumallrit,
elkarcimallrit-llu, wall'u pitekluki akilirpek’naki
elitnaurumallerkait.

Early Childhood Developmental Delay:
Ekumayugngallerkaa special education-aani allani-llu
ikayuutni makunun elitnauryaurpailegmeng angliuralriit
cukailutelget, mikelnguq:

a. nuringangaituq pingayunek allrakunek
cipngaunaku-llu pingayunleget allrakungellra;
cali-llu

b. elitaqumaarkauluni-llu elisngalrianun
ekumanaqniluku ikayuumanaqniluku-llu special
education-aanun elitaqumaluni
elitnauryaurpailegmi angliurallra
cukailutengqerrucianek makut-llu
maligtarkaugait:

1. cuqyutaitni nurtarkauluni malrugni

cuqyutegni wall'u 25%-amek nuringaluni
pitalgutmini makuni igausngalriani:

• umyuarteqlermikun canek nallunrit'laucii

• temiin pektelallra ilaklukek ellmaar cali
elluarrluni pekcugngallra

• qaneryaurtellra ilakluki taringnaqluni
qanlallra, assirluki qaneryarat ap'lallri,
elisngaluni qaneryarani atulallra

• yuut akunliitni elluarrluni piyugngallra
cali ayuqucini nasvagyugngallra, cali

• ellminek ikayuryugngallra; wall'u

2. cuqyutaitni nurtarkauluni 1.7 cuqyutni wall'u
20%-amek nuringaluni pitalgutmini tallimani
pikani igausngalriami “b”-aami.

3. elicesciigaluterluni taugaam elicesciigastellran
pivkarpek’naku malrugnek
qaneryarangqellranun, yuucianun, avatiin/
nanlucian, wall'u nuqlit'lallratnun. cali-llu

4. aturnaqluni ikayuutnek, massiinanek, wall’u
allanek ikayuutnek mikelnguum elitnaullra
elluarrluku ayallerkaanek.

Una early childhood developmental delay-q
aturngaitaat mikelnguq allami natlugutmi
elitaqumakan ekumayugngaluni-llu tauna alla
natlugun aturluku.

Early intervention: Ikayuutet tungiitnun mikelnguut
natlugutelget angliyungartellritnek ayagluki
angliurallratni (anqiiyagaullratnek ayagluki
allrakungellratnun tallimanek).

Educational goal: Elitnaullran tekitarkaa
pitacqeggluni elitnauramun pitacimitun-llu
ayagturyugngaluni.

Eligibility criteria: Cuqyutet atutukait elkartellerkait
elitnauraq natlugutii elitaqumallerkaa; cuqyutet
qanrutkumalartut tamalkuitni natlugutni.

Emotional Disturbance: Ekumayugngallerkaani
special education-aani allani-llu ikayuutni
mikelngurnun umyuiqellrianun, mikelnguq:

a. nasvagarkauguq ataucimek wall'u amllernek
ayuqucinek kankuni igausngalriani ak'anun-llu
tuatnaaqluni cali-llu eliqurallra agtuumaluku:

• elicesciiganani elicesciigatellra-llu
qanrutkumasciiganani umyuaranun,
elpek'lallranun, wall'u yuutucianun picianek;

• pillgucirciiganaki pitalgutni elitnauristet-llu;

• assircaarciiganani assiicugluni-llu ayuqucia

• angniiquryugluni aliayugturluni-llu; wall'u

• alingenguarturangluni
arenqiallugutengqerraqami elitnaurvigmi wall'u
elliin arenqiallugutminek.

b. ikayuutetgun, massiinatgun, wall'u allatgun
ikayurnaqluni elitnaullra qacignaqlerkaa
pitekluku; cali

c. umyuiqniarkaugaa elisngalriim qalarucitulim
psychiatrist-aam wall'u psychologist-aam; cali

d. ikayurnaqniarkaugaat elisngalriit yuvriristet
mikelnguum-llu angayuqaanek ilaluteng,
ekumanaqniluku ikayuumanaqniluku-llu special
education-aanun.

Encode: Umyuangarutni qanruteksugngaluki igatgun
wall'u qaneryaratgun.

Evaluation: Atullrit yuvriryarat qanrutkumaciicetun
IEP-rani nallunairutaini-llu yuvrillerkain; nallunairutet
qaillun ayakcaarallranek elitnauram. Yuvriumallrin
ilakait ayuqenrilnguut cuqyutet, murilkestain
igautellrit, cali-llu kingunrani qaillun pilallri. Makut
caliaqarkaugait team-at.

Expressive language skills: Qalaruciyugngaluni
allanun yugnun taringnaqluni. Qalarcaraq igaryaraq-llu
nallunairumauk elluarrluteng qanruteksaraunilukek
umyuarteqlerminek yuk. Elucira'aryaraq-llu
qanrutkumalartuq elluarrluni qanruteksaramek
umyuarteqlerminek.

Extended school year (ESY): Elitnaurumallerkait
elitnaurat natlugutelget cuqyutait erenret elitnaullerkait
cipluku; watnalartut elitnauram elicaaqellni
tamaraqamiki elitnaullermi iluani cali-llu
elitnaunqigtellerkait amllernek ernernek
ilamanarqekata.

FERPA: Family Educational Rights and Privacy Act.

Fine motor (eye-hand) coordination: Tamarkegenka
atullerkaak unan(unatek) ii (iik) qaqiutellerkaan igalleq,
quyurciyaraq, mingeqsaraq-llu.

Functional behavioral assessment: Nallunairutnguuq
elitnauram assirpek’nani ayuqucingqetullra
elitnaurvigmi, ciin-llu tuatnalaucianek, cali-llu
ikayuutekainek atunritlerkaanek tamatum ayuqucian.

Functional education: Elitnaurutet yuullrani
aturnarqekai yuungnaqlermini.

Goal: Cayugngarillra ciuniurumaluni ëngelqaqniluku
elitnauram uitallranun; cayugngarillerkaan tekitellra -
uuceten: elitnauram igaryugngariciqaa at'ni ciuqliim
semester-aam nangyartullrani.

Gross motor: Elluarrluni pekqurallerkaa ilakluki makut
ayaluqertenricaraq, temni-llu atullerkaa piyuakuni,



15

aqvaquakuni, qeckartaaquni, allani-llu aquiyarani
aquikuni.

Hearing: Niicetlerkaq qanercetaarvigmi,
qanruteksugngaluku-llu calluutni; nataqiilten
paivcugngaluki yugmun (hearing officer-aamun).

Hearing impairment: Ekumayugngallerkaani special
education-aani allani-llu ikayuutni mikelnguq
niicesciigalnguq, mikelnguq:

a. nasvagarkauguq niiteluaqerciigatellranun
agtuumaniluku elitnaurturallra taugaam
qanrutkumavkenani niicesciigatqapiaralriamek;
cali

b. ikayuutetgun, massiinatgun, wall'u allatgun
ikayurnaqluni elitnaullra qacignaqlerkaa
pitekluku; cali

c. niicesciigatniarkaugaa yungcaristem wall'u
ciuteliurtem; cali

d. ikayurnaqniarkaugaat elisngalriit yuvriristet
mikelnguum-llu angayuqaanek ilaluteng,
ekumanaqniluku ikayuumanaqniluku-llu special
education-aanun.

Hyperactivity: Nallunairutet ilait ilaksugngait
nercurlalallra, qavacurlalallra, qiayugturalallra-llu
mikluni; yuarani pekqurallri, ikamtaryullri itgani cali-
llu aqumgaurciigacullra. Amlleret elitnaurat
watnatulit murilkesciigat'lartut elitnaullermeggni
ayuqelarait-llu apqucilget “attention deficit-
hyperactivity disorder” (ADHD). Allakaullrit
elitnaurat apqucilget ADHD-mek makuuguq qaillun
pitalriamek arcaqerluteng-llu tuatnatullrit.
Allrakurpaungermeng mikelngurcetun ayuq lartut.
Tamarmeng elitnaurat ayuqsuitut, taugaam
nallunairutet ilakait:

• Easy distractability – Murilkeluaqerciigatellrat,
iliini-llu ayuquciit cimiqeryullrat, atutuit
apqucilget AHDH-aalget.  Ilait elitnaurat
calialinqigtaalartut, amlleret caarkateng
qaqicuunaki.  Aipaagni niicugniiyuumiiciiqut
wall’u apertuacesqevkenateng canek, taugaam
iliini cumigutaqluki calteng ilait.

• Impulsiveness – Elitnaurat ADHD-aamek
apqucilget umyuarteqraarpek’nateng
caleryagyugngaut.  Qucalleq aarnarqellrianek-
llu cayulleq ilakait ayuquciata.

•Attention-demanding behavior – Elitnauraq
ADHD-mek apqucilek yugnun
cumikesqumalartuq.  Picsaqluteng iliini
taqsuunateng qalartetuut, cungilluteng,
ilalkiaqluteng, qinucetaariluteng,
ataniurluteng-llu allanek elitnauranek.

Taugaam elitnaurat ADHD-mek apqucilget cali
elpegilngat'lartut akiyuunateng-llu
kenkuurumaaqameng wall'u nunurciraqameng.

Inclusion: Tamarmeng elitnaurat, ilakluki
natlugutelget (temaitgun wall'u elitellrit agtuumakait),
elitnaurumaluteng elitnaurvigmeggni. Ikayurtet
elisngalriit, elitnauristet ikayuit, aturarkait
elitnaullermeggni, wall'u/cali massiinat
paivngavkalarait elitnaurviitni elitnauranun
aturyuk’ngaitnun.

Independent living: Ellmeggnek yuungnaqluteng
ikayurterluteng murilkestemek wall'u
murilkestaileng’ermeng.

Individualized Education Program (IEP): Igausngalria
kalikaq taqusngaluni ikayurnarqellrianun elitnauranun
natlugutelegnun ilakluki: caliaqarkai elitnaurarkai-llu;
cuqyutet aturarkait elitellrutassiaqunegteggu; qaillun
amllertalriamek camek-llu special education-aallerkaa
ilagautellerkaa-llu elitnaullgutaini; erenret ekellra
qaillun-llu taktalriamek ikayuumallerkaa; sainallrit-llu
IEP team-at.

Individuals with Disabilities Education Act ‘97
(IDEA ‘97): Cimiumallra kitugcimallra-llu Education of
the Handicapped Act-aq, 1997.

Intelligence: Elicaraq atullermikun, aturyugngaluku-
llu ukaniku arenqiallugutni kitugtellerminiki cali-llu
umyuangcauteksugngaluki.

Interest inventory: Cuqyutmi wani yuum igautaqluki
assikek’ni assiilkek'ngani-llu ayuqenrilngurni
caurallermini. Makut nasvagiyuitut cayugngallranek
taugaam kiingan cucukektukainek.

Intelligence quotient (IQ): Nasvagiyaraq
amllertaciitgun assirluki kiutain yuvriutem, qaillun
pitalriamek elisngatacim. IQ score-at ayuqeltassiilaraat
yuk allanun yugnun pitalgutainun.  Una kiingan
atuusqumanrit’laraat cuqyutnguluku yuum qaillun
pitalriamek elisngatacia yuvriraqamegteggu.

Language disorder: Umyuangarutet taringesciiganaki
aperturciiganaki-llu qanellmikun, igatgun, wall'u
elucirarallmikun; (disorders of form, content, and/or
function).

Least Restrictive Environment: Elitnaullerkait
elitnaurat natlugutelget ilakluki allat elitnaurat
natlugutailnguut elitnaurviatni, ìpiyunartaciicetun.î
Elicesciigalutait assirluteng-llu ilagaucesciigalutait
elitnaurvigmi ikayuumaaqluteng ikayuutetgun
allakaumanritlerkait elitnaurat natlugutelget
pitekluku.

Manual expression: Atullerkaak unatek temni-llu
qanruteklerkaanek qaillun cam calilaucia.

Mental age (MA): Nasvaun qavcinek assirluki
kiutainek elisngatassiarutmi yuvriutmi.
Ayuqeltassiigutnguluni allanun elitnauranun
yuullgutainun ayuqiinek test-allret.

Mental Retardation: Ekumayugngallerkaani special
education-aani allani-llu ikayuutni mikelnguq
usvituussiiyaanrilnguq, mikelnguq:

a. malrugnek wall'u amllenranek cuqyutait
yuvriutait nurtarkaugaa elisngatacim
yuvriutiini; cali

b. nasvagarkauguq ilagarciigatellrit pitalgutni
elitenga'arcullmi nuniini elitellminek-llu
nasvallra agtuumaluku; cali

c. ikayuutetgun, massiinatgun, wall'u allatgun
ikayurnaqluni elitnaullra qacignaqlerkaa
pitekluku; cali

d. qanrutkumaarkauguq usvitussiiyaanritniluku
elisngalriamun psychiatrist-aamun wall'u
psychologist-aamun; cali

e. ikayurnaqniarkaugaat elisngalriit yuvriristet
mikelnguum-llu angayuqaanek ilaluteng,
ekumanaqniluku ikayuumanaqniluku-llu special
education-aanun.

Multiple Disabilities: Ekumayugngallerkaani special
education-aani allani-llu ikayuutni mikelnguq amllernek
natlugutelek, mikelnguq:

a. nasvagarkauguq malrugnek wall'u amllernek
natlugutnek ukuni igausngalriani, tuaten-llu
natlugutain elitnaullra cakneq
arenqiallugtelluku ikayuumasciiganani-llu
special education-aani ataucim natlugutem
ikayuini; cali

b. ikayuutetgun, massiinatgun, wall'u allatgun
ikayurnaqluni elitnaullra qacignaqlerkaa
pitekluku; cali

c. qanrutkumaarkauguq natlugutengqellra
igaucimaciicetun tamalkuitni natlugutni; cali

d. ikayurnaqniarkaugaat elisngalriit yuvriristet
mikelnguum-llu angayuqaanek ilaluteng,
ekumanaqniluku ikayuumanaqniluku-llu special
education-aanun.

NOTE: Qaeryaram amllernek natlugutelek ilakenritaa
niicuunani-tangyuunani-llu natlugun. Mikelnguut
amllernek natlugutelget makuugut nasvagilriit malrugnek
wall'u amllernek natlugutnek yuullran-llu taktaciatun
natlugutkarkauluki, tamakut-llu natlugutain
murilkestaunaku yuusciigatevkarluku, elitnaullrani allani-
llu ilagaucugngallra ikayurterluku taugaam
piyugngavkararkauluku. Elicesciigatleq qalarcarami/

qaneryarami-llu natlugutek elitaqumanrituk amllernek
natlugutni. Cali-llu, elitnauraq usvitussiiyaanrilnguq
ikayuumalria qaneryaranek ikayurtenek (speech therapy)
elitaqumangaituq amllernek natlugutelegni.

Multi-sensory: Amlleret elpeksarat aturluki
(tangerrsaraq, niicaraq, elpekiyaraq agturluku,
neqniliyaraq, naryaraq.)

Notice/Consent: Igaq nallunairun tuyuqumalria
angayuqanun/murilkestenun district-aam
mikelngurmek yuvririllerkaanek, elkartellerkaanek,
wall'u cimiryullranek, angayuqam/murilkestem-llu
angrarkauluku watnayullrat.

Norm-referenced test: Cuqyun ayuqeltassiirun
elitellrutassiarluku allanun pitalgutainun wall'u
aciqsinruvkenateng quyinruvkenateng-llu kiullri.

Objectives: Qanrutkumalriit elitarkat elitnauram
ikayuutekai (uucetun, elitellerkaa igarcuutem
tegumiaqsaraa igaryaurpailegmi.)

Observation: Murilkelluki igauqurluki-llu cat
tamalkuita - cat piciulriit, nallunrilkengateng, qaillun
ayuqucia (behavior).

Occupational therapy (OT): Ikayuun ilaksugngaluku
ikayuutainun yugmun natlugutelegmun. OT-mi
caliaqelarait pekteksuaryarat, makucetun atullrat
unatek wall'u yuarai elitellerkaanek wall'u
elitenqigtellerkaanek unuaquaqan caurallermini,
makucetun nerkuni calikuni-llu aturnarqekakek unatni
iigni-llu tamarkegenka.

Orthopedic Impairment: Ekumayugngallerkaani special
education-aani allani-llu ikayuutni mikelnguq enliqellria,
mikelnguq:

a. nasvagarkauguq cakneq enliqucirminek, ilakluki
arenqiallugutet anqiiyagauluni akurtullri,
naullutnek wall'u allatgun apqucingellra,
tamakut-llu agtuumaluku elitnaullra; cali

b. ikayuutetgun, massiinatgun, wall’u allatgun
ikayurnaqluni elitnaullra qacignaqlerkaa
pitekluku; cali

c. qanrutkumaarkauguq enliqellriaruniluku
yungcaristemun; cali

d. ikayurnaqniarkaugaat elisngalriit yuvriristet
mikelnguum-llu angayuqaanek ilaluteng,
ekumanaqniluku ikayuumanaqniluku-llu special
education-aanun.

Other Health Impairment: Ekumayugngallerkaani
special education-aani allani-llu ikayuutni mikelnguq
naullutelek, mikelnguq:

a. nasvagarkauguq pinialutminek,
piqunqenritlerminek, wall’u

murilketanritlerminek, makunun naulluutnun
pivkarluku, ircaqumikun naulluuterluni,
tuberculosis, enliqsaraq, hemophilia, lead
poisoning, aumikun naulluuterluni, nephritis,
saarralarluni auga, qiscugluni, anerniqsugluni,
sickle cell anemia, avatni kellucugluku mat’um
pivkarluku murilkesciigat'lallran wall'u
murilkesciiganani uitasciiganani-llu, tamakut-llu
agtuumaluku elluarrluku elitnaullerkaa;

b. ikayuutetgun, massiinatgun, wall'u allatgun
ikayurnaqluni elitnaullra qacignaqlerkaa pitekluku;
cali

c. yuvriumaarkauguq yungcaristemun; cali

d. ikayurnaqniarkaugaat elisngalriit yuvriristet
mikelnguum-llu angayuqaanek ilaluteng,
ekumanaqniluku ikayuumanaqniluku-llu special
education-aanun.

Paraprofessional: Special education-aani elitnauristem
ikayua, cali allat elitnauristet ikayuit.

Parent involvement: Angayuqat piyunarqucingqertut
caliarkarluteng-llu ilagautellerkameggnek elitnaurvigmi
irniamegta special education-aani caliarkaitnek
elitnaurutkaitnek-llu elkarcilrianun. Anguyagtet state-
am-llu alerquutain cingumait angayuqat
ilagautellerkaitnek elitnaurvigni.

Peer tutoring: Elitnauram taringumakiin elitnaurun
aturluku nallunrilkengani ikayurluku allam elitnauram
elitellerkaanek elitnaurutem. Yuvrirtet nataqiillruut
elitnaurilleq allamek yugmek umyuaqurnaqniluku
elitellminek.

Perception: Akurturilleq canek nallunritnarqellrianek
elpeksaramikun. Umyuamikun akurtullerkait taringluki-
llu cat wall'u qaillun ayuquciit elpeksarakun (niicaraq,
tangerrsaraq, naryaraq, elpeksaraq agturluku,
neqniliyaraq).

Physical therapy (PT): Ikayuun ilaksugngaluku
ikayuutainun yugmun natlugutelegmun. PT-mi
caliaqelarait pekcarat makucetun elicungcallerkaa yuk
aqumyaramek, piyuayaramek, cali/wall'u allanek
pekcaranek aturluku temni tamaklaan.

Placement: Ikayuutet elitnaurutkat-llu cucuklillrit IEP
team-at pitacqeggluteng elitnaurutkait elitnauranun.
IEP-q caliarkanek imangqelartuq igausngaluteng canek
caliarkainek elitnauram elkarcimallerkaanek-llu.

Portfolio assessment: Elitnauram ayagturallra
cuqcimalartuq caliallri tangerrluki cam imum
elitnaullran iluani, semester-aatun. Makut kalikat
yuvrirturalarait elitnauristet cuqcimaluteng-llu aturluki
cuqyutet maligtarkateng.

Present Level of Education Performance (PLEP):
Igausngalria IEP-mi qanrutekluki elitnauram
elitnaullrani piyugngak'ngai pisciigalkengai-llu
cuqyutet aturluki; tamakut-llu aturluki
elitnaurarkainek qaqiciigarkauluteng. Ilaksugngaluki
elitnaullermini ak'a elitellri, yuut akunliitni
ilagaucugngarillra, calingvailegmi elitnaullra,
elpeksarai pekcugngallra-llu, ellminek
auluksugngarillra, qaneryaurtellra qaneryarangqellra-
llu.

Procedural safeguards: Cat maligtarkait pitekluku
yuum pinarqutai narurtenritlerkait.

Psychological test: Ayuqenrilnguut yuvriutet atutukait
yuvrillerkait yuut qaillun-llu pilauciit. Makuuyugngaut
elisngatacim yuvriutii, projective wall'u nonprojective
yuvriutet yuvrirluki ayuquciit, wall'u allatgun
yuvriutetgun elkarcillerkait ikayurnarqucianek yuk.

Readiness test: Yuvriun nallunairutnguluni elitnauram
“upingallranek” caliaqellerkainek elitnaurutet.

Receptive language skills: Taringyurillra
qaneryaramek atullritnek allat yuut, makuuyugngaut
igausngallratgun, qanaallratgun, wall'u
elucirarallratgun.

Reevaluation: Tamalkirrluku yuvriun elitnauramek
allrakut pingayun kinguatgun piarkauluni special
education-aami ekumalriamek.

Referral: Igausngalria quyurtellritnek nataqiillratnek
elitnauramek arenqiallugtellriamek elitellraa-llu
agtuumaluku. Igautellrit ilakait: nataqiillritnek
yuvrillermegteggu cali-llu qaillun ikayungnaqellrat
elitnauraq arenqiallugutainek.

Rehabilitation: Ikayuumallerkaa yuk natlugutelek
elitellerkaanek wall'u elitenqigtellerkaanek ellminek
ikayuryugngarillerkaa caliangqerrsugngallerkaa-llu.

Related services: Ikayuutet pinarqellriit
ikayullerkaanek elitnauraq natlugutelek special
education-aallrani. Ikayuutet ilakait: ayagacissuutet;
elluarrluku qaneryaurtellerkaanek ciuteliurutetgun-llu;
umyuiqellriit ikayuutekait; tememi pektelallran-llu
ikayuutekai; aquiyaratgun; qalarucitulitgun iinrutgun-
llu ikayuutet yuvriumallerkaa pitekluku.

Screening: Elitaqumallerkait mikelnguut, allrakulget
pingayunek yaavet yuinaq ataucimek cipluku,
elitnaullermeggni cakviuqatarngatellrianek.

Sensory motor: Elpeksarat atullrit (camek kina
tangellra, niitellra, elpekellra agturluku, neqnililallra,
wall'u narellra) temni pekluku. Taikaniutet
makuuyugngaut qamiqun tuviggluku cam neplilriim
tungiinun wall'u cikmillerkaq tanqiqiskuni.

Special education: Elkarcimalriit elitnaurarkat,
akilisngaunaki-llu angayuqam, elitnauram
natlugutelgem ikayuryuk’ngai caliaqellerkait,
ilakluki: elitnaurviani elitnaullerkaa, elitnaullerkaa
aquillrani, enemini elitnaullerkaa, cali-llu
elitnaullerkaa naulluuvigmi wall'u ikayurvigni.

Specific Learning Disability: Ekumayugngallerkaa
special education-aani allani-llu ikayuutni mikelnguq
elicesciigalutelek,tamarmeng kankut arvinlegni
igausngalriit piciugarkaugut:

a. Mikelnguq nasvagarkauguq natlugutmek
ataucimi wall'u amllerni elitellerkaani
atuumallerkat taringellerkaanek wall'u
atullerkaanek qaneryaram, qanerkun wall'u
igakun, tamatum-llu elluartuqevkarpek’naki
niicugnilallra, umyuarteqsaraa, qalartellra,
naaqillra, igallra, wall'u naaqut'liuryugngallra.

Qaneryaram specific learning disability:

• ilakai natlugutet makut elpekesciiganaki cat,
patran akngiringallra, patran caliluaqanritellra,
dyslexia, cali taringeluaqerciiganani.

•  ilakenritai mikelnguut eliteluaqerciigatelllriit
makut pivkarluki iigmikun natlugutelek;
pekteluaqerciigalnguq ellminek; ciutegmikun
natlugutelek; usvitussiiyaanrilnguq;
umyuiqellria; avatmini, yuullrani wall’u
akitgun nuqlitellranun; wall’u
murilkeluaqerciigalnguq.

b. Elisngalriit yuvrirtet mikelnguum-llu
angayuqaanek ilaluteng nasvagarkaugut:

• Mikelnguum eliteluaqerciigatellranek
pitalgutmitun cayugngallritnun-llu ataucimi
wall’u amllerni makuni elitnaullermini:

• qalarcarakun; niitellerminun taringelallra;
igaryaratgun; naaqiyugngallmikun;
naaqillerminek taringtullra;
naaqut’liuryaratgun; wall’u
naaqut’liuryugngallra; cali

• Mikelnguq nasvagarkauguq elisngatacimitun
elitnaurutminek-llu caliaminek cakneq
piluaqerciigatlerminek ataucimi wall’u
amllerni pikani igausngalriani.

c. Ukut yuvrirtet cali makut caliaqevkararkaugait:

• IEP Team-at iliita, elitnauristekenrilkiin
mikelnguum, murilkarkaugaa
mikelnguum elitnaulallra elitnaurviani;

• Mikelnguq elitnaunrilkan, team-at iliita
murilkarkaugaa mikelnguq nantellrani
allrakua tangerrluku; cali,

• Murilkellrita igait ilakarkaugaat atra caliaran-llu
atra murilkestem, cali erneq nani-llu
murilkellrani. Man’a report-aq cali
ilausngaarkauguq Evaluation Summary and
Eligibility Report-amun.

d. Elisngalriit yuvrirtet mikelnguum-llu
angayuqaanek ilaluteng taqutarkaugut igamek
murilkellermeggnek ilakluki igautelteng:

• Mikelnguum elitellran tungiinun
natlugutengqellranek wall’u piitellranek;

• Qaillun wall’u ciin tuaten elkarcillratnek;

• Ayuqucii mikelnguum igautellrit
murilkellermegteggu;

• Tamakut ayuquciin qaillun agtuumallrin
elitnaullra;

• IinriurteÒek iganek akurtulteng, pitangqerqan,
agtuumakai mikelnguum elitellra;

• Qaillun pitalriamek elisngatacimitun
elitnaurutminek-llu caliaminek cakneq
piluaqerciigatellrinek tamakut-llu
kitugisciiganateng ikayuunani special education-
aanek allanek-llu ikayuutnek; cali,

• Elkarcillrat team-at makunun avatmini,
yuullrani wall’u akitgun nuqlitellranun a
gtuumallrat mikelnguum elitnaullrani
ayagturallra.

Man’a igaq ernerciumaarkauguq team-ani-llu
ekumalriit angelteng wall’u angenritelteng
nasvagarkaugaat igam imaanek, tua-i-llu
sainarluku igaq. Team-ani ekumalria
angenrilkuni nataqiillritnek igam imaani
ellminek igamek taqutarkauguq.

e. Mikelnguq ikayuutetgun, massiinatgun, wall'u
allatgun ikayurnarqarkauguq elitnaullran
qacignaqlerkaa pitekluku.

f. Mikelnguq ikayurnaqniarkaugaat elisngalriit
yuvriristet, mikelnguum-llu angayuqaanek
ilaluteng, ekumanaqniluku ikayuumanaqniluku-
llu special education-aanun.

Speech or Language Impairment: Ekumayugngallerkaa
special education-aani allani-llu ikayuutni mikelngurnun
qalarcaratgun wall’u qaneryaratgun natlugutelegnun,
mikelnguq:

a. nasvagarkauguq qalartelallran natlugutengqellra,
makucetun qaneryaaqetuluni, apcurlagaaqluki
qaneryarat, qaneryarani elisngaluaqerpek’naku,
wall’u qanengnaqellri taringnaunateng, tamakut-
llu cakneq agtuumaluku elitnaullra; cali

b. ikayuutetgun, massiinatgun, wall'u allatgun
ikayurnaqluni elitnaullra qacignaqlerkaa
pitekluku; cali

c. qanrutkumaarkauluni qalarcaratgun
natlugutengqellranek yungcaristemun wall’u
elisngalriamun qaneryaraliurtemun; cali

d. ikayurnaqniarkaugaat elisngalriit yuvriristet
mikelnguum-llu angayuqaanek ilaluteng,
ekumanaqniluku ikayuumanaqniluku-llu special
education-aanun.

Speech/language therapy: Ikayuun kitugtellerkait
qaneryarat wall’u qalarcarat arenqiallugutait wall’u
kitugillerkaanek yuum qalarcaraa wall’u qaneryaraa.
Elisngalriim speech therapist, clinician wall’u
pathologist-aam caliaqsugngaa kiingan wall’u ilakluki
allat yuut.

Standardized test: Cuqyun cikiumaluni elitnauranun
ayuqluki, ayuqellrianek alerquuterluteng, ayuqluteng
sass’arkiumaluteng, allat-llu. Cuqyutet pilimalartut
yuvriuteteng nataqiilteng-llu cuqyutekluki.

Transfer student: Elitnauraq nugtartelleq school
district-aamek allamun school district-aamun.

Transition services: Makut qanrutkelarait akunlait
elitnauryaurpailgatnek yaavet elitnauryaurtellratnun,
elitnaullratnek yaavet taqneret ikayuutekaitnun, wall’u
allani mulngakluki nugtartellerkaitnek kalikat
nataqiillrit-llu allanun ikayurvignun wall’u
elitnaurvignun. Qaneryaram transition services-aam
qanrutkerpallularaa high school-allranek yaavet
taqnerureskan ikayuutekainek.

Traumatic Brain Injury: Ekumayugngallerkaa special
education-aani allani-llu ikayuutni mikelnguq cakneq
patmikun akngiringalria, mikelnguq:

a. nasvagarkauguq akngirutmek patminun
akngircimallruluni picurlautetgun, akngirtellran-
llu tamalkirrluku wall’u ellmaar
pekcesciigalivkarluku wall’u ayuqucia
cimirtelluku tamatum-llu elitnaullra agtuumaluku.
Qaneryaram ilakai kilinret wall’u patrem iluani
akngirutet. Tamatum-llu akngirtellran ellma,
caknerpa’ar wall’u caknerpak
natlugutengevkarluku ataucimi wall’u amllerni
makuni, taringetullrani; qaneryaraani;
umyuaqiyugngallra; kellucugngallra;

umyuarteqsugngallra; arenqiallugutnek
kitugciyugngallra; elpekiyugngallra; umyuani
wall’u temni aturyugngallra; ayuqucia;
tememikun cayugngallra; qaneryugngallra-llu.
Qaneryaram ilakenritai patrit akngircimalriit
yuurtellratni wall’u calinririinalria, wall’u patrit
akngircimallrukata yuurtellratni; cali

b. ikayuutetgun, massiinatgun, wall'u allatgun
ikayurnaqluni elitnaullra qacignaqlerkaa
pitekluku; cali

c. qanrutkumaarkauluni cakneq patra
akngiringalriamek yungcaristemun; cali

d. ikayurnaqniarkaugaat elisngalriit yuvriristet
mikelnguum-llu angayuqaanek ilaluteng,
ekumanaqniluku ikayuumanaqniluku-llu special
education-aanun.

Visual Impairment: Ekumayugngallerkaa special
education-aani allani-llu ikayuutni mikelnguq iigmikun
natlugutelek, mikelnguq:

a. nasvagarkauguq iigmikun
natlugutengqellerminek, mecikesciigatellra
kiingan pivkenaku, tamatum-llu
meciksugngavkarluku 20/70 wall’u arcaqanranek
assinrani iingani kitugutengqengraan, (or a visual
field restriction of 20 degrees) qanellracetun
iiliurtem, kitugutengqengraan, tamatum-llu
elitnaullra agtuumaluku; wall’u

b. nasvagluni iimikun natlugutengqellni tamatum-
llu tangtullra agtuumaluku tuatnallran-llu
cimiumavkarluki elitnaurutkai; cali

c. ikayuutetgun, massiinatgun, wall'u allatgun
ikayurnaqluni elitnaullra qacignaqlerkaa
pitekluku qanrutkumaluni-llu elitnauristemek
iingitgun natlugutelegnek; cali

d. ikayurnaqniarkaugaat elisngalriit yuvriristet,
ilaluteng elitnauristemek elitnauritulimek
iingitgun natlugutelegnek, mikelnguum-llu
angayuqaanek ilaluteng, ekumanaqniluku
ikayuumanaqniluku-llu special education-aanun.

Vocational education: Elitnaurun elicungcariaqluteng
unuaquaqan callerkaitnek, caliyuartellerkaitnek
akilitulini wall’u akiliyuilngurni cali/wall’u
uptellerkaitnek caliyaranun elitnaurat high school-ani
uitalriit.

State of Alaska-m, cali Deparment of Education and
Early Development-aam Health and Social Services-
aam-llu ikayuqluteng arulat’laraat una Alaska Youth
Initiative (AYI) ikayurnaluki mikelnguut
arcaqalrianek natlugutelget. AYI-am caliaqelarai
kalikat, caarkat, program-am ayagturallra, cali akikait
makut ayagyuat ilaita-llu avataitni. AYI-am caliara
matuuguq mikelnguut nunaitni state-ami-llu
uitallerkaitnek.

Alaska Youth Initiative
Division of Mental Health and Developmental
Disabilities (DMHDD)
P.O. Box 110620, Juneau, AK 99811

PHONE: (907) 465-3370 & (800) 465-4828
FAX: (907) 465-2668
TDD: (907) 465 2225

Alaska Independent Blind
1102 W. International Airport Rd.
Anchorage, AK 99518

PHONE: (907) 563-2525
FAX: (907) 562-5951

Supported Services Program, Adult Learning
Programs of Alaska
122 First Ave Suite 201, Fairbanks, AK 99701

Phone: (907) 452-6434
FAX: (907) 451-6598
TDD: 452-6375
Email: alpa@ptialaska.net
Website: www.adultlearning.org

Allanek ikayuutetangqertuq naaqerkartarluni-llu
taikaniutnek qaillun ikayungcaryugngallerpenek
elitnaullerkaanek mikelnguq natlugutelek cali-llu
canek pinarqucingqerrucianek angayuqaq
ikayungnaqkuniu irnani natlugutelek. Ikayuutet
naaqerkat-llu unaksugngaaten waken:

Disability Law Center of Alaska
3330 Arctic Boulevard, Suite 103,
Anchorage, AK 99508

Phone: (907) 565-1002
FAX: (907) 565-1000
TDD: (907) 565-1002
Toll Free: (800) 478-1234
Website: www.dlcak.org

Appendix B

Resources
Disability Law Center of Alaska - Bethel
P.O. Box 2303, Bethel, AK 99559

Disability Law Center of Alaska - Fairbanks
250 Cushman, Suite 3H, Fairbanks, AK 99701

Disability Law Center of Alaska - Juneau
230 South Franklin, Suite 209, Juneau, AK 99801

Anchorage School District,
Special Education Parent Resource Center
1901 South Bragaw, C&ISC Bldg.
Anchorage, AK 99508

Phone: (907) 742-1520
Fax: (907) 742-1515

PARENTS, Inc.-aq Alaska-m kiingan nallunairvikaa
angayuqaulrianun uum calivikluku IDEA-m.
Ilakellriit caliaqelaraat ikayurluki irnialget
natlugutelegnek cali-llu calisterluteng Alaska-m
iluani. Ukut naliit qayagaurniaraten wall’u igarluki
nallunrivsiaryukuvet wall’u ikayuryukuvet:

Anchorage Parent Resource Center
4743 E. Northern Lights Blvd,
Anchorage, AK 99508

Phone: (800) 478-7678 or (907) 337-7678
Fax: (907) 337-7671 TTY: (907) 337-7629
Email: parents@parentsinc.org
Website: www.parentsinc.org

Mat-Su Valley Parent Resource Center
Wasilla and Palmer
Phone: 1-800-478-7678

Fairbanks Parent Resource Center
Interior and Northern region
Phone: 1-800-478-7678

Southeast Parent Resource Center
P.O. Box 32613
Juneau, AK 99803

Phone: (907) 586-6171
Toll Free: (888) 837-5537
Fax: (907) 586-6433
Email: jans@alaska.net

Western Parent Resource Center
P.O. Box 162, Aniak, AK 99557
Phone/Fax: (907) 675-4434

Ukut South East Regional Resource Center
ikayirluteng special education-aani elitnauristenek
elitnaurviit-llu atanritnek, ikayurtenek-llu
ayuqenrilngurnek natlugutelegnek, ikayurituut
elitnauranek nunacuarni uitalrianek. Calistai
elitnaurituut quyurtaalriani elitnaurnarqellrianek
wall’u qanruteknarqellrianek angayuqanun,
elitnaurvigmi calistenun, school board-anun,
elitnauristenun, cali-llu elitnauristet ikayuitnun.

Qayagauqiu wall’u igarluku:

South East Regional Resource Center
210 Ferry Way, Suite 200
Juneau, AK 99801

Phone: (907) 586-6806
Fax: (907) 463-3811
TDD: (907) 586-6806
Website: www.serrc.org

SESA-q calistengqertuq elisngalrianek elitnauristenek
elicallernek makuni iiliuryarani, ciuciuryarani, yuum
ayuqucia qaillun agtuumallra, enliqellriit wall’u
allanek naullutelget, autism-aalrianek, cakneq
paterkun akngiringallernek, cali allanek
natlugutelegnek. SESA-m calistain ikayularai
elitnaurviit ayagnillratni pillerkiullratni-llu
elitnaurarkaitnek mikelnguut elitnaurviatni
elisngalrianek elicallernek augkuni pitailkan.
Ikayuriyugngaut amllenrilngurni iraluni wall’u
taqlerkiunrilngermeng elitnaurviit ikayuutekaitnek,
library-ni ikayuutnek, cali elitnaurvigni calistait
elicallerkaitnek.

Qayagauqiu wall’u igarluku:

Special Education Service Agency (SESA)
2217 E. Tudor Road, Suite 1, Anchorage, AK 99508

Phone: (907) 562-7372
Fax: (907) 562-0545
TDD: 9907) 5638284
Website: www.sesa.org

Early Intervention/Infant Learning Program
1231 Gambell St.
Anchorage, AK 99501

Phone: 800-799-7570

Special Education Media Services

Phone: 800-580-2209



Appendix C

Elpengcautet Angayuqanun Irniarit
Ikayurnarqellritnek

• Arenqiallugtaqluni mikellrianek tegumiangnaqaqami.

• Iingak kavircequraraqlutek.

• Elluarrluni cat piyuunaki alqamitun wall’u anngamitun elkegtun allrakungqellermini.

• Cukaunani cat elitaqluki.

• Qanyuunani wall’u qanerpakayuunani cali-llu cayullni qanrutkesciigataqluki.

• Teggiumaaqluni, caqeryukaarluni wall’u alingtaraqluni.

• Niiteluaqerciigataqluki aturcetaat, tv-it, wall’u qalartellriit.

• Caulinqiyugluni, ilalkiyugluni allanek mikelngurnek cali-llu nangciaqluni ungungssinek.

• Aquillgucirciiganaki pitalgutni mikelnguut; aquilguciraqluki taugaam ellmini
ayagyuanrulriit.

• MurilkeÒarqaqluni akngirtenritlerkaa pitekluku.

• Umyuarteqlermikun canguarturaraqluni.

• Makcesciiganani ingleminek.

• Qalartellra taringesciigatnaqluni.

• Ikayurnarqaqluni akluaqan, akluiraqan, ner’aqan, yuqertaqan, allani-llu.

• Elluatuqsuunani qeckaraaqami, aqvaquagaqami, wall’u qeckartaaraqami.

• Aquilguciluaqerciiganaki allat mikelnguut.

• Kalikat wall’u naanguat malkapiarluki tangvagaqluki.

• Apluaqerciigataqluki qaneryarat assirluni.

• Mikelnguq cakneq kellucetaaraqluni angayuqaagminun.

• Ayuquciitaqluni apertuacimaaqami.

• Piyuallngacagaqluni wall’u paallagyukaararaqluni.

• Ciuciqniuraraqluni wall’u ciutek maqsuglutek.

• Iimi inglua cikmaqluku, irirtaqluni wall’u qamiquni ciutmurtaqluku canek tangvagaqami.

• Qenqercukaararaqluni narurcimaaqami - aarpagaluni, kitngiarluni, etc.

• Qaskit atrit nalluluni, makucetun kavirliq, qiugliq, cungagliq, esirliq-llu.

• Qamiquni irirtaqluku wall’u unatni ciutminun piaqluku niitengnaqaqami neplilriamek.

• Angniicugluni, caqeryukaarluni, wall’u kanangllugcugluni tamaitni ernerni.

• Pekcesciiganani wheelchair-aunani, wall’u-qaa aturarkauluni brace-agnek, ayarugnek
wall’u allatgun ikayuutetgun.

